
Pou Piblikasyon Imedyat: 5 jen 2013 

GOUVÈNÈ CUOMO ANONSE OUVÈTI EKSPOZISYON TOURIS POU SEZON LETE A NAN ALBANY 

 

Jodi a, Gouvènè Andrew M. Cuomo te anonse ouvèti yon nouvo ekspozisyon ki toutolon Empire State 

Plaza Concourse nan Albany k ap montre anpil kalite atraksyon touris ki disponib pou vizitè yo nan Pati 

Nò New York pandan tout sezon lete a. Ekspozisyon an rive apre Gwo Konferans Gouvènè a sou Touris 

kote li te anonse yon angajman prèske $60 milyon dola pou ankouraje touris nan New York, epitou ki se 

pati efò Gouvènè a ap fè san rete pou ankouraje touris nan Eta New York, yon endistri plizyè milyon dola 

ki kapab ede lanse ekonomi Pati Nò eta a. 

 

Gouvènè Cuomo di konsa, “Pa gen pi bon kote pou pase sezon lete ou pase isit la nan New York. Depi 

nan pwomnad pou rive nan lapèch nan Adirondacks ak pou fè kan nan youn nan pak eta nou an, aktivite 

yo pa gen limit pou moun k ap chèche fè bon jan aktivite deyò pou sezon sa a. Ekspozisyon sa a pral 

montre anpil kote ak opòtinite ki disponib pou Nouyòkè yo ak vizitè yo, epi mwen swete l ap ankouraje 

moun k ap travèse Empire State Plaza Concourse pou yo fè yon vwayaj pou sezon lete sa a.”  

 

Ekspozisyon an ap montre vwati ak motosiklèt, bato, kat jewografik ak lòt objè istorik ki reprezante 

plizyè kalite aktivite moun kapab fè pou sezon lete sa a nan New York. Vizitè nan ekspozisyon sa a ap 

gen opòtinite pou aprann nouvo aktivite ak destinasyon nan eta a. Ekspozisyon an ap ede fè pwomosyon 

tou pou enstitisyon k ap patisipe yo avèk ekspozisyon pwovizwa atik yo wè raman deyò nan vizyon 

nòmal yo. 

 

Men kèk objè ki nan ekspozisyon an:  

• Modèl pant Hudson River sloop, Victorine 

• Modèl Perseverance (Pèseverans) Cornell Steamboat Company 

• Modèl bato Hudson River Day Line Fleet, Henrick Hudson 

• Bato 115 Erie Canal Buoy 

• Kat Jewografik Erie Canal ak santye ki toutolon kannal pou kouri, monte bisiklèt, pwomnad, ak ram 

• Bato Gid Adirondack 

• Kat jewografik plizyè aktivite sezon lete pou jwenn nan New York  

• Motosiklèt 4 silend 1910 Pierce Arrow 

• 1936 Ford Phaeton 



Haitian Creole 

• 1955 Hughes Dragster 

• Vwati Estòk Modifye Ford 1934 

•  Modêl Ford 1931 Modifye Hot Rod 

• Bisiklèt 19yèm Syèk “Boneshaker” 

• Bisiklèt 1978 Hemmings Racer 

• Vwati NASCAR nan Watkins Glen 

 

Ekspozisyon sa a se yon ekspozisyon ki pami yon seri lòt pwojè Gouvènè Cuomo alatèt, tankou New York 

Louvri pou Lapèch ak Lachas, Chemen nan Listwa, touris Diven, Byè ak Alkòl Fò ak Adirondack Challenge 

ki la pou atire nouvo vizitè yo, pou kreye nouvo djòb epi pou montre bote natirèl ak atraksyon san parèy 

eta a. 

 

Manm Komisyon Biwo Pak, Lwazi ak Konsèvasyon Istorik, Rose Harvey, di konsa, “Sipriz, enteresan, ab trè bèl 

se twa nan anpil fason pou dekri 214 Pak ak Espas Istorik Eta New York kit se pi ansyen pak eta a nan nasyon 

an nan Niagara Falls pou rive nan esplandè a ki se ‘Gran Kanyon Lès’ nan Letchworth State Park pou sa moun 

pi renmen yo tankou Watkins Glen, Minnewaska oswa Jones Beach. Aktivite amikal fanmi ak destinasyon 

depi nan pwomnad pou rive nan siklis, konsè ak kabàn, plaj ak navigasyon, jwe gòlf ak amizman nan pak, pak 

eta yo ofri opòtinite pou rete amize nan vwayaj nan jounen yo, nan semèn pwolonje ak menm kan nan 

semèn ki long. Espas istorik noun yo tankou premye espas istorik nan nasyon an – Biwo Santral Washington, 

Pò. Sackets Harbor Battlefield ak Gran Sal Lonè Chan Batay ak National Purple rakonte istwa gran istwa nou 

tou nan yon fason ki trè enteresan ak dinamik. Chak Pak Eta New York ofri youn nan nou opòtinite pou 

deplase toutbon, pou eksplore epi pou fè eksperyans pandan sezon lete sa a.” 

 

Manm Komisyon Biwo Sèvis Jeneral, RoAnn Destito, di konsa, “Gouvènè Cuomo se yon chanpyon touris 

nan Eta New York depi nan espas istorik yo pou rive nan kote ki gen manje ak diven, nan pak yo ak nan 

kan yo. Itilizasyon gwo sal Empire State Plaza pou montre kèk nan opòtinite pou sezon lete a ki amizan 

nan eta a se yon bon jan fason pou ankouraje moun yo pou yo jwi tout sa Eta New York gen pou ofri, 

tankou vizit nan Kapitòl la, ak seri konsè selèb ak festival isit la nan Plaza a.”  

 

Manm Komisyon Depatman Konsèvasyon Anviwònman (Department of Environmental Conservation – 

DEC), Joe Martens, di konsa, “Adirondacks se yon destinasyon entènasyonal pou pwomnad, lapèch, 

lachas ak espas pou lòt aktivite lwazi deyò. Opòtinite yo disponib pandan tout ane a pou moun tout nivo 

ladrès, depi nan moun k ap eskalade wòch pou rive nan moun k ap fè elvaj zwazo. Adirondacks ofri plis 

pase yon distans 2.000 mil santye pou pwomnad ak anpil milye lak ak letan. Kit ou vle fè yon pwomnad 

difisil jiska 46 montay ki pi wo pase 4.000 pye oswa yon deplasman nan kannòt pou lwazi nan yon letan 

montay trankil, Adirondacks genyen tout.” 

 

DEC gen 42 espas pou kan nan Adirondacks pou moun nan kan ki gen tant, RV ak tout sa yo bezwen. 

Anpil nan moun ki nan kan yo rete bò dlo a, epi yo kapab ale nan kèk espas kan sèlman nan bato. Gade 

sitwèb Aktivite Deyò DEC nan http://www.dec.ny.gov/62.html epi itilize lyen yo pou “Hiking” 

(Pwomnad) ak “Camping” (Kan) pou jwenn plis enfòmasyon sou opòtinite ki disponib pou vizitè yo. 

Brian Stratton, Direktè Canals for the New York State Thruway Authority, di konsa, “Avèk yon distans 

524 mil wout navigab tounèf, youn nan pi gwo rezo santye nan Etazini, ak plis pase 800 espas istorik 

enpòtan nan tout peyi a – sistèm istorik New York State Canal ofri yon bagay pou tout moun. Nou envite 

tout moun pou yo vini pou fè eksperyans avèk gou lokal yo, festival inik yo, kominote chalere yo, ak 

avanti san parèy toutolon wout navigab ki gen plis istwa nan Lamerik – Erie Canal.”  

 

Direktè Mize, Mark Schaming, di konsa, “Nouyòkè yo toujou kondi, fè kous, rame, ak monte bisiklèt nan 

Eta a an kantite istorik pou wè mèvèy san parèy ki nan New York. Ekspozisyon yo pale pou pouvwa 

manifakti ak enpòtans Eta a. Mize Eta a ak Konsèy Regents Eta New York bat bravo pou vizyon Gouvènè 

Cuomo pandan l ap kontinye mete ansanm gwo objè antik sa yo, imaj sa yo ak istwa sa yo ki se bèl poto-

mitan pou orizon ki vas ak istorik Eta New York. Ekspozisyon veyikil istorik sa y, tèm touris lak ak espò 

ankò mete Eta New York kòm yon premye eta nan nasyon an ankò.” 

 

Elizabeth Mayer, Direktè Relasyon Piblik nan Watkins Glen International, di konsa, “Watkins Glen 

International se yon sikui lejandè, ki isit la nan Rejyon Finger Lakes Eta New York pou tout moun jwi. 

Mwen kontan anpil paske Gouvènè a ban nou opòtinite sa a nan nouvo pwogram touris li a. Glen 

òganize tout bagay depi nan klib vwati amatè pou rive nan premye seri kous, sa ki sèvi kòm sèl kay New 

York pou NASCAR Sprint Cup Series. Si chofè yo ak ekip yo dakò ansanm kòm kous ki pi difisil sou wout la 

pou fè konpetisyon epi pou fanatik nou yo di nou li se pi bon enfrastrikti pou vizite. Nou akeyi prèske 

500.000 chak ane epi nou espere ede touris Eta New York kontinye grandi.” 

